Juan José Lizarbe Baztán jaunak galdera egin du jakiteko zein den “Fundagrorentzako dirulaguntza” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

Iruñean, 2011ko urriaren 3an

Lehendakaria: Alberto Catalán Higueras

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Fundagrorentzako diru-laguntza" izeneko kontusailaren 2011ko ekainaren 30eko betetze mailari buruz (PES-131). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

Landa Garapenerako zuzendari nagusiaren apirilaren 11ko 458/2011 Ebazpenaren bidez, 264.580 euro eman zitzaizkion Fundagrori, eta zegokion hitzarmen arautzailea onetsi eta 2011ko apirilaren 20an sinatu zen. Aurreikusitakoaren arabera, diru-laguntza hiru alditan ordainduko da, entitateak eginiko jarduerengatiko txostenak eta ordainagiriak aurkeztu eta Administrazioak ontzat ematen dituenean.

2011ko maiatzaren 31rako, emandako zenbatekoaren ehuneko 30era arte.

2011ko irailaren 30erako, emandako zenbatekoaren ehuneko 40ra arte.

2011ko abenduaren 31rako, emandako zenbatekoa osatzeko falta dena. 

2011ko maiatzaren 31n, Fundagrok aurkeztu zituen urtarrilaren 1etik maiatzaren 31ra bitartean eginiko lanen txosten teknikoak, gastuei buruzko ziurtagiriekin batera.

Horrenbestez, Landa Garapenerako zuzendari nagusiaren uztailaren 29ko 900/2001 Ebazpenaren bidez, 78.107,05 euro ordaindu zaizkio, BEZa barne, Fundagro fundazioari, 2011ko urtarrilaren 1etik maiatzaren 31ra bitartean eginiko jarduerengatiko lehen ordainketa partzial gisa. Beraz, gaur egun egiteke daude aurreikusitako bigarren eta hirugarren ordainketa partzialak, zeinak eginen baitira Fundagrok beharrezkoak diren ziurtagiriak aurkeztu ondoren.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Landa Garapen, Industria, Enplegu eta Ingurumeneko kontseilaria: Lourdes Goicoechea Zubelzu

